
ᓄᓇᕗᑦ ᒐᕙᒪᒃᑯᖏᑦ ᖁᕕᐊᑦᑐᑦ Air Greenland-ᑯᑦ ᓇᓗᓇᐃᖅᓯᓚᐅᖅᑎᓪᓗᒋᑦ 

ᖃᖓᑕᖃᑦᑕᓛᕐᓂᕐᒥᒃ ᐃᖃᓗᓐᓂᒃ ᓅᒻᒧᑦ 
 

ᐃᖃᓗᐃᑦ, ᓄᓇᕗᑦ (ᔭᓐᓄᐊᓕ 19, 2012) – Air Greenland ᐅᓪᓗᒥ ᓇᓗᓇᐃᖅᓯᖅᑲᐅᔪᑦ ᖃᖓᑕᖃᑦᑕᓛᕐᓂᕐᒥᒃ 

ᐃᖃᓗᓐᓂᒃ ᓅᒃ, ᐊᑯᑭᑦᑐᕐᒧᑦ ᐱᒋᐊᕋᔭᖅᑐᓂ ᔫᓂ 22, 2012. 

 

“ᑕᒪᓐᓇ ᖁᕕᐊᓇᒻᒪᕆᑦᑐᓂ ᑐᓴᕈᒥᓇᖅᑐᖅ ᓄᓇᕗᒻᒥ ᐃᖃᓗᓐᓂᓗ,” ᐅᖃᖅᓯᒪᔪᖅ ᓄᓇᕗᒻᒥ ᓯᕗᓕᖅᑎ, ᐄᕙ ᐋᕆᐊᒃ. 

“ᒪᑐᐃᕈᑕᐅᑦᓯᐊᕐᓂᐊᖅᑐᖅ ᓄᑖᓂᒃ ᑲᑐᔾᔨᖃᑎᒌᒍᓐᓇᓂᕐᒧᑦ ᐃᓕᖅᑯᓯᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ 

ᒪᑐᐃᕈᑕᐅᓂᐊᖅᑐᓂᓗ ᓯᕗᓂᑦᓴᑎᓐᓂ ᑲᑐᔾᔨᖃᑎᒌᒍᓐᓇᓂᕐᒧᑦ ᓇᖕᒥᓂᖃᖅᑐᓕᕆᓂᕐᒧᑦ ᐳᓚᕋᑦᑐᓕᕆᓂᕐᒧᓪᓗ.” 

 

Air Greenland ᖃᖓᑕᖃᑦᑕᓛᖅᑐᑦ ᐃᖃᓗᓐᓂᒃ ᓅᒻᒧᑦ ᓇᒡᒐᔾᔭᐅᒃᑯᑦ ᑕᓪᓕᒥᒃᑯᓪᓗ, ᐱᒋᐊᕐᓗᑎᒃ ᔫᓂᒥ ᓯᑎᐱᕆ 3, 2012-

ᒧᓄᑦ. ᖃᖓᑕᖃᑦᑕᕋᔭᖅᑐᑦ ᐃᑲᕐᕋᖅ ᐊᑕᐅᓯᖅ 45 ᒥᓂᑦᓯᓂᓪᓗ. 

 

ᕕᕝᕗᐊᓕ 2011-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ ᓇᖕᒥᓂᖃᖅᑎᐅᔪᓪᓗ ᐅᖃᕆᐊᖅᑐᓚᐅᖅᓯᒪᔪᑦ 

ᐊᑯᑭᑦᑐᕐᒥ ᑎᑭᓯᒪᔪᓄᑦ ᐱᕚᓪᓕᕈᑕᐅᒐᔭᕐᓂᖓᓂᒃ ᐃᖃᓗᐃᑦ ᑐᑦᑕᕐᕕᐅᒍᓐᓇᕐᓗᓂ ᑲᓇᑕᒧᑦ ᒥᐊᓕᒐᕐᒧᓪᓗ ᑲᓲᒪᒍᓐᓇᕐᓗᑎᒃ 

ᓄᓇᕗᒻᒧᑦ. 

 

“ᐊᒥᓲᒻᒪᑕ ᑭᓱᑐᐃᓐᓇᐃᑦ ᓲᕐᓗ, ᐳᓚᕋᑦᑐᓕᕆᓂᖅ, ᐃᖃᓗᓕᕆᓂᖅ, ᐃᓪᓗᓕᐅᕐᓂᖅ ᐅᔭᕋᕐᓂᐊᖅᑐᓕᕆᓂᕐᓗ 

ᐱᕙᓪᓕᐊᑎᑕᐅᒍᓐᓇᖅᑐᑦ ᑐᕌᕈᓐᓇᕐᓂᐊᓕᖅᑎᓪᓗᑕ ᑲᓛᔅᖡᑦ ᓄᓇᖓᓄᑦ. ᑭᒃᑯᑐᐃᓐᓇᐃᑦ ᓄᓇᕐᔪᐊᒥ ᐅᑭᐅᖅᑕᖅᑐᒥ 

ᓇᖕᒥᓂᖃᖅᑐᓕᕆᓂᕐᒧᑦ ᖃᐅᔨᒐᓱᐊᖅᐸᓪᓕᐊᓕᖅᑎᓪᓗᒋᑦ ᖃᖓᑕᖃᑦᑕᕈᓐᓇᕐᓂᐊᓕᖅᑐᒍᑦ ᕿᑭᖅᑖᓘᑉ ᐊᑯᑭᑦᑐᐃᓪᓗ ᐃᑭᖓᒍᑦ 

ᐃᑳᕐᓗᑕ ᖃᐅᔨᒐᓱᐊᕐᓗᑕ ᖃᓄᖅ ᐱᕚᓪᓕᕈᑎᖃᖅᑐᐃᓐᓇᐅᒍᓐᓇᕐᒪᖔᑦᑕ ᑲᑐᔾᔨᖃᑎᒌᓐᓂᒃᑯᑦ,” ᐅᖃᖅᓯᒪᔪᖅ ᐲᑕ ᑕᑉᑑᓇ, 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 

 

ᐊᕐᕌᒍᓂᒃ ᐊᕙᑎᓂᒃ ᖃᖓᑕᖃᑦᑕᖅᓯᒪᔪᑦ ᐃᖃᓗᓐᓂᒃ ᐊᑯᑭᑦᑐᒧᑦ - 13 ᐊᕐᕌᒍᐃᑦ ᐃᖃᓗᓐᓂᒃ ᓅᒻᒧᑦ ᐊᕐᕌᒍᓂᓪᓗ 7-ᓂᒃ 

ᑲᖏᖅᖢᔅᒧᐊᕐᒧᑦ, ᐃᖃᓗᓐᓂᒃ. 

